
				இப்பக்கம் மெய்ப்பு பார்க்கப்படவில்லை
460 தமிழ் பயிற்றும் முறை

இதை நான்காம் படிவ மாணுக்கர்களுக்குக் கற்பிக்கும் வாய்ப்பு நேரிட்டால், அப்பாடல் எழுந்த சந்தர்ப்பத்தையும் சூழ்நிலையையும் மானுக்கர்கட்கு முன்னதாக அறிவித்தல் வேண்டும். அப்பொழுதுதான் மண்தின்ற பாணம் என்ற வாய்' என்ற சொற்ருெடரில் அடங்கியுள்ள உணர்ச்சி வேகத்தை, இதயத்துடிப்பை, நன்கு உணரமுடியும்.

"மேற் காட்டிய பாடலைப் பாடியவர்கள் இரட்டையர். இவர்களில் ஒருவர் குருடர்; மற்றவர் நொண்டி. இருவரும் கவிதை பாடும் ஆற்றல் பெற்றவர்கள். பெரும்பாலும் இவர்களுடைய பாட்டுக்களில் முதலிரண்டடிகளே ஒருவரும் மற்ற இரண்டு அடிகளை இன்னுெருவரும் பாடுதல் வழக்கம். குருடர் நொண்டியைத் தூக்கிக்கொண்டு தொண்டி வழிகாட்ட, இருவரும் ஊர் ஊராகச் சென்று இறை வழிபாடு செய்வது வழக்கம். ஒருநாள் இவர்கள் திருவாரூர்க்குச் சென்று சிவதரிசனம் செய்து மண்டபத்தில் வந்து தங்கியிருந்தனர். இவருள் ஒருவர்,

நாணென் ருல் நஞ்சிருக்கும் நற்சாபம் கற்சாபம் பாணந்தான்

என்னும் அளவு பாடிவிட, மற்ருெருவருக்கு அவர் விட்ட இடந்தொடங்கி மற்றதைப் பூர்த்தி செய்யத் தோன்றவில்லை. இதனை அவர்கள் அம்மண்டபச் சுவரில் எழுதிவைத்து மற்றும் சில பல திருப்பதிகள் சென்று வணங்கி மீண்டும் அவ்வூருக்கு வந்தனர். அவர்கள் வந்தபொழுது வெண்பா முற்றுப்பெற்றும், அடியில் காளமேகம்' என்று கையெழுத் திட்டிருப்பதையும் கண்டனர். அவர்கள் எல்லேயற்ற வியப் பெய்தினர். முற்றுப்பெற்ற வெண்பா,

நாண்என்ருல் நஞ்சிருக்கும் நற்சாபம் கற்சசபம் பாணந்தான் மண்தின்ற பாணமே-தாணுவே சீரா ருர்மேவும் சிவனே நீ எப்படியோ நேரார் புரமெரித்த நேர்.28


	இதுவும் தனிப்பாடல் திரட்டு-முதற்பகுதி (இரட்டை யர்-பாடல் 10)

